
1) Aeneadvm genetrix, hominvm divvmque voluptas, / alma Venus … 

Ovidius, tristia, 2, 253-62

“At matrona potest alienis artibus uti,

     Quoque trahat, quamuis non doceatur, habet.”

Nil igitur matrona legat, quia carmine ab omni

     ad delinquendum doctior esse potest.

Quodcumque attigerit, si qua est studiosa sinistri,

     ad uitium mores instruet inde suos.

Sumpserit Annales (nihil est hirsutius illis),

     facta sit unde parens Ilia nempe leget.

Sumpserit Aeneadum genetrix ubi prima, requiret,

     Aeneadum genetrix unde sit alma Venus.

Ausonius, epigrammata, 36

Orta salo, suscepta solo, patre edita Caelo,

     Aeneadum genetrix, hic habito alma Venus.

Rutilius Namatianus, 1,  47-68

Exaudi, regina tui pulcherrima mundi,

     inter sidereos Roma recepta polos,

exaudi, genetrix hominum genetrixque deorum,

     non procul a caelo per tua templa sumus: 

te canimus semperque, sinent dum fata, canemus:

     sospes nemo potest immemor esse tui.

Obruerint citius scelerata obliuia solem,

     quam tuus ex nostro corde recedat honos.



nam solis radiis aequalia munera tendis,

     qua circumfusus fluctuat Oceanus.

Voluitur ipse tibi, qui continet omnia, Phoebus

     eque tuis ortos in tua condit equos.

Te non flammigeris Libye tardauit harenis,



     non armata suo reppulit Vrsa gelu:

quantum uitalis natura tetendit in axes,

     tantum uirtuti peruia terra tuae.

Fecisti patriam diuersis gentibus unam:

     profuit iniustis te dominante capi.




Dumque offers uictis proprii consortia iuris,

     urbem fecisti quod prius orbis erat.

Auctores generis Venerem Martemque fatemur,

     Aeneadum matrem Romulidumque patrem eqs.
2) Arma virvmque cano, Troiae qvi primus ab oris / Italiam fato profvgvs Laviniaqve venit / litora
<  arma uir*que >

Ovidius, tristia, 2, 531-36

Inuida me spatio natura coercuit arto,

     ingenio uires exiguasque dedit:

et tamen ille tuae felix Aeneidos auctor

     contulit in Tyrios arma uirumque toros,

nec legitur pars ulla magis de corpore toto

535

     quam non legitimo foedere iunctus amor.

Martialis, 8, 55 

Temporibus nostris aetas cum cedat auorum

     creuerit et maior cum duce Roma suo,

ingenium sacri miraris desse Maronis

     nec quemquam tanta bella sonare tuba.

Sint Maecenates, non derunt, Flacce, Marones 

     Vergiliumque tibi uel tua rura dabunt.

Iugera perdiderat miserae uicina Cremonae

     flebat et abductas Tityrus aeger oues:

risit Tuscus eques paupertatemque malignam

     reppulit et celeri iussit abire fuga.

“Accipe diuitias et uatum maximus esto;

    tu licet et nostrum” dixit “Alexin ames”.

Adstabat domini mensis pulcherrimus ille

     marmorea fundens nigra Falerna manu,

et libata dabat roseis carchesia labris


15

     quae poterant ipsum sollicitare Iouem.

Excidit attonito pinguis Galatea poetae

     Thestylis et rubras messibus usta genas;

protinus Italiam concepit et Arma virvmqve,

     qui modo uix Culicem fleuerat ore rudi.

Quid Varios Marsosque loquar ditataque uatum 

     nomina, magnus erit quos numerare labor?

Ergo ego Vergilius, si munera Maecenatis 

     des mihi? Vergilius non ero, Marsus ero.

Martialis, 14, 185

Accipe facundi Culicem, studiose, Maronis,

     ne nucibus positis Arma virvmqve legas.

3) civilibvs armis / pverilibvs annis 
Ausonius, Mosella, 126 

Quis non et uirides, uulgi solacia, tincas

norit et alburnos, praedam puerilibus hamis,

stridentesque focis, obsonia plebis, alausas?

Lucanus, 5, 526
… praedam ciuilibus armis

scit non esse casas.

4) bonvs arbiter 

Iuuenalis, 8, 79 

esto bonus miles, tutor bonus, arbiter idem
Dracontius, Romulea, 8, 221 

nate, redux pietatis amor, bonus arbiter Idae,

5) Silivs + Prvdentivs 

Prudentius, contra Symmachum, 1, 361-62 

nunc bigas frenare boues, nunc saeua sororum 

agmina uipereo superis immittere flagro …



Silius, 11, 264 

nunc qualis frenata acies, nunc deinde pedestris … 

Prudentius, contra Symmachum, 1, 533 

errabant hostes per templa per atria passim
Silius, 10, 599 

deripite, o pubes, templis. uos atria raptim

5) Catvllvs + Martialis 

Catullus, 78, 10

Verum id non impune feres; nam te omnia saecla 

     noscent et qui sis fama loquetur anus.

Martialis, 1, 8

Omnis Caesareo cedit labor amphitheatro,

     unum pro cunctis fama loquetur opus.

6) Si ridere potes … 

Mart. 2, 53, 5 si ridere potes miseri chrysendeta Cinnae / 7, 18, 11 quis ridere potest fatui poppysmata cunni? 
Lucretius, 2, 986

quod si delira haec furiosaque cernimus esse 

et ridere potest non ex ridentibus auctus

et sapere et doctis rationem reddere dictis

Martialis, 2, 53
Vis fieri liber? mentiris, Maxime, non uis: 

     sed fieri si uis, hac ratione potes.

Liber eris, cenare foris si, Maxime, nolis, 

     Veientana tuam si domat uua sitim,

si ridere potes miseri chrysendeta Cinnae, 

     contentus nostra si potes esse toga,

si plebeia Venus gemino tibi uincitur asse, 

     si tua non rectus tecta subire potes eqs.

Martialis, 7, 18
Cum tibi sit facies de qua nec femina possit

     dicere, cum corpus nulla litura notet,

cur te tam rarus cupiat repetatque fututor
     miraris? uitium est non leue, Galla, tibi. 



Accessi quotiens ad opus mixtisque mouemur

5

     Inguinibus, cunnus non tacet, ipsa taces. 

Di facerent ut tu loquereris et ille taceret:

     offendor cunni garrulitate tui. 

Pedere te mallem: namque hoc nec inutile dicit 



     Symmachus et risum res mouet ista simul. 

Quis ridere potest fatui poppysmata cunni? 

     Cum sonat hic, cui non mentula mensque cadit?

Dic aliquid saltem clamosoque obstrepe cunno 

     et, si adeo muta es, disce uel inde loqui.

7) Varianti adiafore
a) Cyprianus Gallus, frgm. 11 (Peiper, CSEL 23, p. 211) Lanigerae pecudes et equorum bellica pubes
= Lucretius, 2, 662

Saepe itaque ex uno tondentes gramina campo

lanigerae pecudes et equorum duellica proles

buceriaeque greges eodem sub tegmine caeli

ex unoque sitim sedantes flumine aquai

sissimili uiuunt specie retinentque parentum

naturam et mores generatim quaeque imitantur.

b) Vergilius, Aeneis, 6, 580 

Titania pubes M e P , Titania proles R 

Aldhelmus, aenigmata, 95, 12

Sic me pellexit dudum Titania proles,

ut merito vivam salsis in fluctibus exul.

c) Statius, Thebais, 7, 271

Neptunia proles / Neptunia pubes / Neptunia plebes 

Statius, Thebais, 9, 9  

Cadmeia pubes / Cadmeia proles

Tibullus, 1, 1, 23

Agna cadet uobis, quam circum rustica pubes
clamet ‘io messes et bona uina date’.

Tibullus, 1, 4, 7

Sic ego: tum Bacchi respondit rustica proles
armatus curua sic mihi falce deus.

Ennodius, carmina, 1, 3, 11 

Ludit per faciem camporum rustica pubes, 

respiciens duri dulce laboris onus.

sententia suadet
legionem ducere

venientibus undique

litora lata

bellique peritus
quos ubi rex 
nostri cessere
senio confectus
effudit voces

pars occidit
